
Crynodeb 
Rhwng 20 a 22 Mai 2019, cynhaliwyd 48fed Cynhadledd Ranbarthol Ynysoedd Prydain a Môr y Canoldir, dan arweiniad Cymdeithas Seneddol y Gymanwlad (CPA) Guernsey. Roedd y gynhadledd yn canolbwyntio ar y mater o 'newyddion ffug ac ymatebion polisi i gamwybodaeth'. Cynhaliwyd y gynhaldedd yng Ngwesty Dug Richmond, ac roedd yn tynnu ynghyd dros ddeugain o seneddwyr, arsylwyr a siaradwyr.
Lluniwyd y rhaglen i roi cyfle i seneddwyr glywed gan siaradwyr blaenllaw ac ymgysylltu â nhw, gan gynnwys Dr Victoria Nash, Uwch Gymrawd Polisi a Dirprwy Gyfarwyddwr Sefydliad Rhyngrwyd Rhydychen ym Mhrifysgol Rhydychen, Rita Payne, newyddiadurwr a Llywydd Emeritws, Cymdeithas Newyddiadurwyr y Gymanwlad, yr Athro Dr Horst Risse, Ysgrifennydd Cyffredinol Bundestag yr Almaen, Victoria Schofield, hanesydd a chyfrannwr at Round Table: Cyfnodolyn Materion Rhyngwladol y Gymanwlad, a Doug Wills, Rheolwr Gyfarwyddwr yr Evening Standard a’r Independent.
Yn dilyn y sesiynau llawn, cafwyd sesiynau holi ac ateb a oedd yn gyfle i’r seneddwyr ymgysylltu ymhellach a chodi pwyntiau i'w trafod. Roedd y rhaglen yn cynnwys pedwar gweithdy a oedd yn ymdrin â phedair thema ganolog y gynhadledd. Roedd y grwpiau llai hyn yn cynnig lle i barhau i drafod, dadlau a dysgu.
Croesawodd y cyfranogwyr y cyfle i glywed gan y fath siaradwyr blaenllaw, a oedd yn caniatáu iddynt ddadansoddi pwnc y gynhadledd yn drylwyr.

Uchafbwyntiau allweddol
· Agorwyd y gynhadledd yn swyddogol yn Nhŷ Llys Brenhinol Guernsey gyda’r anerchiad gan Feili Guernsey, Syr Richard Collas, Llywydd y Cynulliad Ystadau, ac yna’r Dirprwy Lyndon Trott, Cadeirydd Cangen Guernsey o’r CPA.
· Cynhaliwyd cyfarfod cyffredinol blynyddol y rhanbarth ar ddiwrnod cyntaf y rhaglen, dan gadeiryddiaeth Roberta Blackman-Woods, Uwch-gynrychiolydd Rhanbarthol. Cytunwyd ar y strategaeth newydd ar gyfer 2019-2024. Trafodwyd amryw o faterion rhyngwladol CPA. Dosbarthwyd cofnodion y cyfarfod ac maent ar gael yma.
· Cynhaliodd Pwyllgor Llywio rhanbarthol Seneddwyr Benywaidd y Gymanwlad (CWP) gyfarfod cynhyrchiol, lle cadarnhawyd Roberta Blackman-Woods AS (y DU) fel cadeirydd newydd Pwyllgor Llywio CWP.
· Cyflwyniad ar broses hunanasesu Ysgrifenyddiaeth CPA ar gyfer fersiwn ddiweddaraf CPA o’r Meincnodau a Argymhellir ar gyfer Deddfwrfeydd Democrataidd gan Meenakshi Dhar.
· Cyflwyniad ar waith CPA y DU ynghylch Cenadaethau Arsylwi Etholiadau’r Gymanwlad gan Matthew Salik, Dirprwy Bennaeth Partneriaethau Rhyngwladol. Mynegwyd diddordeb gan gynrychiolwyr CPA y DU i drefnu hyfforddiant ar genadaethau arsylwi etholiadau i seneddwyr. Trefnwyd hyn yn llwyddiannus ym mis Gorffennaf 2019, ac mae rhagor o wybodaeth ar wefan CPA y DU yma.
· Gwahoddwyd cynrychiolwyr i Dŷ’r Llywodraeth ar gyfer y derbyniad i gloi’r gynhadledd, gyda sylwadau gan yr Is-lywodraethwr, yr Is-Lyngesydd Syr Ian Corder KBE CB.

Diwrnod 1
Sesiwn Lawn 1
Ymladd Newyddion Ffug a Gwybodaeth Ddigidol yn erbyn Datrys Problemau Go Iawn
Yr Athro Dr Horst Risse
Cadeirydd: Dirprwy Simon Crowcroft, Jersey
Ysgrifennydd: Lisa Hart, Jersey
Fe wnaeth yr Athro Dr Horst Risse, Ysgrifennydd Cyffredinol Bundestag yr Almaen, atgoffa’r gynhadledd fod honiadau o dreisio a wnaed yn erbyn dyn o ymddangosiad 'deheuol' yn yr Almaen yn 2016 wedi arwain at lawer o ymosodiadau dial treisgar yn erbyn ffoaduriaid. Canfuwyd yn ddiweddarach nad oedd yr achos o dreisio wedi digwydd. Roedd y cyfryngau wedi tanio drwgdeimlad gogledd yr Almaen o bolisi ffoaduriaid y wlad ac wedi creu stori lle nad oedd un yn bodoli. Roedd y stori yn enghraifft o newyddion ffug ac effeithiau camwybodaeth.
Fe wnaeth yr Athro Risse atgoffa’r ystafell hefyd mai’r disgrifiad hen-ffasiwn o newyddion ffug yw 'celwydd'. Gan ddyfynnu Homer/Goethe/Homer Simpson, “Mae'n cymryd dau i ddweud celwydd: un i ddweud celwydd ac un i wrando”. Defnyddiwyd y dyfyniad i dynnu sylw at y ffaith bod y rhai sy’n derbyn neu’n credu newyddion ffug yr un mor euog â'r rhai sy'n ei greu. Os nad oes unrhyw un yn credu celwydd neu’n cael eu dylanwadu ganddo, yna nid yw’n cael unrhyw effaith. Yn aml, mae newyddion ffug yn farn bersonol yn erbyn ffaith go iawn, wedi'i dwysáu gan y ffaith bod cyfryngau cymdeithasol yn caniatáu i bobl sefydlu cyfrifon ffug a chreu 'fflachiau ffug'. Mae sawl gwlad, fel Singapore, bellach yn cyflwyno deddfwriaeth i frwydro yn erbyn camwybodaeth a'r rheini sy’n ei lledaenu.

Fe wnaeth yr Athro Risse gyflwyno dadleuon ynghylch pam mae mor hawdd dylanwadu ar bleidleiswyr. Un o'r ffactorau allweddol oedd bod dicter pobl yn aml yn cael ei ecsbloetio a bod dicter yn gwneud pobl yn fwy tebygol i gredu camwybodaeth. Y gwir gwestiwn y dylid ei ofyn yw pam mae'r bobl yn ddig? Roedd y mudiad gilets jaunes diweddar yn Ffrainc yn ymateb uniongyrchol i sefyllfa economaidd y wlad a'r 'elit anghysbell'. Daeth y mudiad yn 

flaenllaw mewn sgwrs wleidyddol ynghylch pa mor hanfodol yw seneddau o ran ateb ofnau’r cyhoedd.. Wrth geisio deall newyddion ffug, anogwyd Seneddwyr i fynd at wraidd yr hyn sy'n gwneud i bobl gredu'r celwyddau sy’n cael eu lledaenu gan newyddion ffug.
Fe wnaeth un o’r cynrychiolwyr holi a fyddai newyddion ffug byth yn gallu bod yn beth cadarnhaol, i’w ddefnyddio efallai at ddibenion propaganda, ac os felly, sut y gellid ei blismona? Ymateb yr Athro Risse oedd na ddylai ymladd newyddion ffug fod yn fater o sensoriaeth neu gosb, ond y dylai anelu at weld beth yw ei wraidd. Roedd yr ymatebion yn yr Almaen i'r stori dreisio yn ganlyniad i'r boblogaeth gredu bod swm anghymesur o arian yn cael ei wario ar ffoaduriaid o'i gymharu ag anghenion poblogaeth yr Almaen.
Fe wnaeth un o’r cynrychiolwyr holi a ydym wedi colli empathi fel cymdeithas. Datgelodd y stori o’r Almaen a’r ymateb i fewnfudwyr fod diffyg tosturi tuag at ffoaduriaid a phobl ddigartref. Nodwyd y dylai gwleidyddion geisio helpu i ailddosbarthu cyfoeth, ond hefyd edrych i mewn a mynd i’r afael â’r cwymp graddol o ran empathi mewn cymdeithas. O ran achosion dicter y cyhoedd, fe aeth y trafodaethau ymlaen at Brexit. Fodd bynnag, daeth y cynrychiolwyr i'r casgliad ei bod yn parhau i fod yn anodd mynd i'r afael ag achos sylfaenol pob problem.
Fe wnaeth y cynrychiolwyr bwyso a mesur y cydbwysedd rhwng sensoriaeth a'r plismona arfaethedig ar y cyfryngau cymdeithasol i warchod rhag iaith casineb. Dywedodd un o’r cynrychiolwyr fod rôl i'r senedd ei chwarae, yn enwedig pan fydd newyddion ffug yn tarddu o ddadl seneddol. Gan nodi'r rhyddid y mae braint seneddol yn ei ganiatáu, os caiff camwybodaeth ei rhannu mewn dadl, mae risg y bydd yn mynd i mewn i'r parth prif ffrwd. Prin yw’r rhwymedi sydd ar gael i amddiffyn dinesydd neu grŵp a allai ddioddef y math hwn o newyddion ffug, felly cyflwynwyd y cynnig i Lywyddion gael pwerau i fynd i'r afael â hyn. Rhybuddiodd yr Athro Risse y byddai angen cryn dipyn o amser i roi'r awdurdod i'r Llywydd ymchwilio a oedd rhywbeth yn wir ai peidio. Mae hyn yn mynd yn groes i'r ffaith mai'r prif broblem gyda newyddion ffug yw ei fod yn symud mor gyflym ac y byddai'n parhau i gael effaith wrth i’r ymchwiliad fynd yn ei flaen.
Daethpwyd i'r casgliad ei bod yn anodd dod o hyd i ateb cyflym i newyddion ffug ac felly byddai datrysiad tymor hir sy'n edrych i mewn i wraidd y broblem yn fwy effeithiol.

Ymatebion Polisi i Gamwybodaeth: Dull Iechyd y Cyhoedd ar gyfer Diogelu Democratiaeth
Dr Victoria Nash
Cliciwch i weld cyflwyniad Dr Nash ac erthygl yn The Parliamentarian.
Agorodd Dr Nash drwy ddweud bod pwnc y gynhadledd yn amserol iawn. Yn ei rôl fel Uwch Gymrawd Polisi a Dirprwy Gyfarwyddwr yn Sefydliad Rhydychen, mae hi'n asesu effaith y cyfryngau digidol ar fywyd modern mewn modd sy'n seiliedig ar dystiolaeth ac yn ddeallusol drwyadl. Yn ei barn hi, nid newyddion ffug yw’r term mwyaf defnyddiol i'w ddefnyddio, gan nad yw’n aml yn gwbl 'ffug' a’i fod weithiau yn or-ddweud yn hytrach nag anwiredd llwyr.
Rydym yn gweld nifer fwy o ddatblygiadau digidol soffistigedig sy'n caniatáu cryn dipyn o gamddefnydd, megis defnyddio clipiau fideo wedi'u golygu, i wneud 'newyddion ffug' yn llawer mwy credadwy a rhoi geiriau yng ngheg rhywun yn llythrennol. Mae Dr Nash yn credu bod y term camwybodaeth yn ddisgrifiad gwell – ‘gwybodaeth sydd wedi'i chynllunio i achosi niwed bwriadol i’r cyhoedd neu greu elw'. Fodd bynnag, mae angen bod yn ofalus wrth dybio bod newyddion ffug yn broblem newydd. Yr hyn sydd wedi esblygu yw gallu technoleg ddigidol i hwyluso’r gwaith o ledaenu’r hyn a arferai gael ei alw'n 'sibrydion' ar gyflymder anhygoel.
Esboniodd Dr Nash sut mae technoleg bot yn cael ei defnyddio i greu sgriptiau awtomataidd sy'n cynhyrchu ac yn efelychu cynnwys cyfryngau cymdeithasol, ac mai dyma un o'r achosion uniongyrchol dros ledaenu cynnwys ffug ledled y byd. Fel rhan o ymgyrch Brexit, gwelwyd 1 y cant o gyfrifon yn cyfrif am draean o'r cynnwys a oedd yn cael ei ledanu drwy hysbysebion gwleidyddol a hidlwyr Snapchat, hysbysebion Facebook ac ati. Pwysleisiwyd bod angen i ni sicrhau nad yw’r offer hyn yn cael eu defnyddio i ledaenu camwybodaeth.
Cafodd y cynrychiolwyr eu hysbysu am offer newydd Llywodraeth y DU i fonitro'r ffordd y mae eraill yn mynd i'r afael â'r mater hwn. At hynny, mae 43 o wahanol wledydd wrthi’n datblygu ymyriadau i fynd i'r afael â chamwybodaeth. Mae'r mwyafrif yn targedu cwmnïau cyfryngau, ond mae angen galluogi llywodraethau eu hunain i hysbysu yn well.

Mae rhagdybiaeth gref i amddiffyn rhyddid i lefaru, oherwydd gall sensoriaeth gryfhau’r effaith Streisand – ffenomen lle mae ymgais i guddio, tynnu neu sensro darn o wybodaeth yn arwain at y canlyniad anfwriadol o roi cyhoeddusrwydd ehangach i'r wybodaeth, fel arfer wedi'i hwyluso gan y we. Mae natur technoleg, gan gynnwys algorithmau, yn ei gwneud hi'n anodd adnabod/personoli gwybodaeth. Mae cydbwyso ystod lawn o hawliau dynol yn erbyn camwybodaeth yn gofyn am ddull gweithredu amlddisgyblaethol – yn y bôn, pum colofn o weithredu:
1. Gwneud cynnwys yn fwy tryloyw (ffynhonnell/fflagio materion).
2. Hyrwyddo a gwella cyfryngau drwy raglenni llythrennedd gwybodaeth.
3. Datblygu offer i rymuso defnyddwyr i ddechrau blocio/adrodd.
4. Codau ymddygiad ar gyfer newyddiadurwyr, diogelu amrywiaeth a chynaliadwyedd cyfryngau, hunanreoleiddio a gwerthuso llwyddiant.
5. Dull gweithredu iechyd y cyhoedd/system gyfan – tarfu ar werth economaidd camwybodaeth, cynyddu ymwybyddiaeth a chydnabod yr angen i fod yn fwy beirniadol. Mae hyn hefyd yn cynnwys cyfiawnder troseddol a chyflwyno rheoliadau/mesurau. Yn olaf, mae'r dull iechyd y cyhoedd yn ymdrin â dadansoddi mewnwelediad, ac edrych ar yr achosion a'r effeithiau drwy addysg.
O ran etholiadau, dywedodd un o’r cynrychiolwyr nad yw'r Comisiwn Etholiadol yn dilysu honiadau sy’n cael eu gwneud yn ystod etholiadau. O bosibl dylid cael ymgyrchu moesegol ac mai dim ond gwybodaeth y mae modd ei dilysu y dylid ei rhannu, tra bod ymgyrchu emosiynol yn cael ei osgoi. Awgrymwyd hefyd y gallai rhanddeiliaid annibynnol asesu honiadau a chwynion.
O ran deddfwriaeth, dywedodd un cynrychiolydd nad dyna'r ateb bob tro. Fodd bynnag, mae deddfau difenwi yn ffordd bosibl ymlaen yn enwedig mewn perthynas â newyddiaduraeth ymchwiliol.
Pwysleisiodd Dr Nash fod angen gwahaniaethu rhwng camwybodaeth ac iaith atgasedd. Mae angen mynd ati’n ofalus i gynllunio deddfau sy'n rheoleiddio iaith, yn enwedig mewn perthynas ag areithiau gwleidyddol. Byddai’n anodd rheoleiddio newyddion ffug mewn unrhyw ffordd a gellid dadlau bod hyn yn cwtogi ar hawliau democrataidd. Fodd bynnag, gallai platfformau ganiatáu gosodiadau sy'n hidlo newyddion penodol.

Gweithdy A: Ymladd Newyddion Ffug a Gwybodaeth Ddigidol yn erbyn Datrys Problemau Go Iawn
Hwylusydd: Yr Arglwydd Haselhurst, y DU
Rapporteur: Joyce Watson AC, Cymru
Ysgrifennydd: Cherie Clifford, Ynysoedd y Falkland
Agorodd y gweithdy hwn gyda chwestiwn treiddgar ynghylch pwy sy’n ariannu newyddion ffug. Trafodwyd bod newyddion ffug yn cael effaith ar ddemocratiaeth a'r wybodaeth sy'n cael ei lledaenu i bob rhan o gymdeithas. Barnwyd hefyd bod effeithiau newyddion ffug yn mynd mor bell â gwleidyddion eu hunain.
Mewn ymdrech i ddistewi effeithiau newyddion ffug, fe wnaeth y trafodaethau nodi bod gan wleidyddion ryddid o hyd i ymateb yn uniongyrchol i'w hetholwyr gan ddefnyddio dogfennau swyddogol a allai dawelu meddyliau unigolion. Dylai cyfathrebu electronig drwy e-bost fod wedi gwella’r berthynas rhwng gwleidyddion a'u hetholwyr, ond gan fod gwleidyddion yn cael cymaint o ohebiaeth, yn aml gall gael yr effaith i’r gwrthwyneb ac arwain at anfodlonrwydd.
Tynnwyd sylw at y dylanwad y mae cwmnïau technoleg y cyfryngau cymdeithasol yn ei gael ar lif gwybodaeth fel un o'r meysydd allweddol lle mae angen mwy o waith craffu. Trafododd y cynrychiolwyr ddylanwad cwmnïau fel Facebook a Twitter, yn enwedig a ddylid eu dwyn i gyfrif am newyddion ffug. Byddai gwaith craffu ac atebolrwydd ar gyfer y cwmnïau technoleg hyn yn gofyn am fwy o fesurau deddfwriaethol. Mae'r dirwedd bresennol yn caniatáu i wybodaeth gael ei phostio heb gyfrifoldeb cyfreithiol ar y cwmnïau technoleg i wirio a sicrhau bod y wybodaeth yn ffeithiol gywir. Awgrymwyd y dylai cwmnïau technoleg gael eu cosbi a’u dirwyo’n ariannol os byddant yn caniatáu cyhoeddi gwybodaeth ffug ar eu platfformau yn gyson.
Er bod consensws bod angen mwy o reoleiddio ar ddiwydiannau technoleg a’r cyfryngau cymdeithasol, cododd y mater o gydbwysedd yn y trafodaethau. Sut mae modd taro cydbwysedd rhwng rhyddid barn a chamwybodaeth?

Gan ddychwelyd at gynnwys newyddion ffug, dywedodd un cynrychiolydd fod rhai straeon newyddion ffug yn cynnwys 'rhai elfennau o wirionedd', lle mae gwraidd y stori yn cyfeirio’n ddilys at ryw fater sy’n peri anfodlonrwydd, rhwystredigaeth neu ddicter. Dylid dadansoddi gwybodaeth yn drylwyr er mwyn mynd i'r afael â phryderon dilys.
Caiff difrifoldeb y mater ei adlewyrchu gan y ffaith ei fod yn cyffwrdd ar sawl agwedd ar ein bywydau, ein bodolaeth wleidyddol, y sefyllfa newid hinsawdd mewn gwahanol wledydd ac ati. Y gwir amdani yw bod modd cael newyddion ffug ym mhob maes. Mae'r UE wedi mabwysiadu cosbau i ymdrin â'r drefn seiberddiogelwch, ond effaith newyddion ffug yw ei gyflymder ac mae’n aml yn rhy hwyr yn barod gan ei fod eisoes wedi lledaenu. Mae sefyllfaoedd wedi codi lle mae newyddion ffug wedi dinistrio pleidiau gwleidyddol, sy’n pwysleisio’r angen am fecanweithiau cyfreithiol o fewn Seneddau i ymdrin â newyddion ffug. Unwaith eto, dywedwyd y dylai Llefaryddion gael y pŵer i archwilio a chywiro newyddion ffug sydd â’i wreiddiau mewn dadleuon seneddol.
Wrth ddadansoddi faint mae papurau newydd a’r cyfryngau yn cael eu cosbi am gyhoeddi camwybodaeth, mae modd eu dirwyo hyd at £1m os yw rhywbeth yn cael ei argraffu ar gam. Cyflwynwyd yr achos y dylid rhoi cosbau ariannol cyfatebol i gwmnïau cyfryngau cymdeithasol fel Facebook, er mwyn sicrhau goruchwyliaeth drylwyr ar y cynnwys sydd ar eu platfformau. At hynny, wrth geisio amddiffyn y cyhoedd rhag bwriad maleisus, y peth cyntaf yw sicrhau bod y platfformau cymdeithasol a digidol yn cael eu rheoleiddio.
Dylai’r cyfryngau prif ffrwd, fel y BBC, weithio i wella lefelau ymddiriedaeth a dylid annog gwleidyddion i rannu gwybodaeth am sianeli cyfryngau prif ffrwd. Cafwyd cydnabyddiaeth fod amodau gwleidyddol yn aml ynghlwm wrth ariannu’r cyfryngau.
Tynnwyd ar brofiadau gwahanol gan y rhai sydd ag awdurdodaethau bach fel Jersey, lle ceir un orsaf radio ac un orsaf deledu genedlaethol fel arfer. Y cyfryngau dominyddol hyn sy’n bennaf gyfrifol am y cynnwys sy’n cael ei ryddhau. Yn Jersey, mae'r unig bapur newydd yn cael ei argraffu unwaith yr wythnos ac mae’n her cywiro camwybodaeth mewn ffordd amserol. Mae aelodau wedi troi at ddefnyddio cyfryngau cymdeithasol i gywiro gwybodaeth nad oedd modd ei lledaenu'n ddigon cyflym trwy lwybrau traddodiadol print neu radio.

Ymhlith y pwyntiau trafod ychwanegol a godwyd roedd:
· Defnyddio deddfwriaeth difenwi gyfredol i fynd i'r afael â newyddion ffug.
· ASau sydd â chyfrifoldeb i gywiro neu ail-hysbysu etholwyr am faterion newyddion ffug.
· Pasiwyd deddfwriaeth yn erbyn newyddion ffug ym Malaysia dri mis cyn yr etholiadau diweddar. Ers iddi gael ei phasio, gwnaed tair ymgais aflwyddiannus i'w diddymu. Nid yw'r ddeddfwriaeth yn cael ei gweithredu.
· Er bod modd defnyddio deddfau i amddiffyn rhag newyddion ffug, gyda'r anhysbysrwydd yn gysylltiedig â llawer ohono – sut ydych chi'n canfod y troseddwyr?
· Dylai cyfeiriadau traddodiadol fod yn brif fecanwaith ar gyfer dilysu ffynonellau gwybodaeth.
· Mae marwolaeth newyddiadurwyr yn ein hatgoffa am y gost y mae llawer yn ei thalu gyda’u bywydau am geisio datgelu’r gwir.
Gweithdy B: Ymatebion Polisi i Gamwybodaeth
Hwylusydd: Rhun ap Iorwerth AC, Cymru
Rapporteur: Heidi Soulsby, Guernsey
Ysgrifennydd: Emma Terribile, Malta
Ar ôl cyflwyniadau gan yr hwylusydd, yn nodi ei yrfa fel newyddiadurwr cyn mynd i wleidyddiaeth, dywedodd Rhun fod y cyfryngau cymdeithasol wedi rhoi’r gallu i ddinasyddion gynhyrchu newyddion a chynhyrchu eitemau newyddion eu hunain. Pwysleisiwyd pwysigrwydd bod yn chwilfrydig ac mai cyfrifoldeb unigolion yw peidio â chredu beth bynnag sy’n cael ei roi o'n blaenau. Gofynnwyd i'r grŵp a oes angen i ni ddechrau gwneud newyddion ffug yn drosedd.
Edrychodd y grŵp eto ar y mater o seneddwyr eu hunain yn adrodd newyddion ffug, gyda phwyslais yn cael ei roi ar gyfrifoldeb y Llywydd i gywiro aelodau os yw’n hysbys bod gwybodaeth yn anghywir. At hynny, rhaid i aelodau hefyd allu dangos tystiolaeth i brofi eu dadleuon. Ymatebodd yr hwylusydd fod rhai gwleidyddion yn gorliwio eu dadleuon, ac y dylid gwahaniaethu rhwng hyn a newyddion ffug.

Pwysleisiodd y grŵp fod datblygiadau technolegol modern yn golygu bod newyddion a gwybodaeth yn cael eu rhannu mewn eiliadau. Mae hyn, ynghyd â’r ffaith bod newyddion ffug yn ddienw, yn ei gwneud yn anoddach fyth ymdrin â’r broblem. Dywedwyd bod newyddion ffug yn amharu ar gymdeithas ar raddfa ryngwladol. O ran y gobaith o fynd i’r afael â newyddion ffug, rhoddwyd pwyslais ar y gefnogaeth sydd ei hangen ar newyddiaduraeth er mwyn ei chadw’n berthnasol.
Roedd yr hwylusydd yn cytuno bod y cyfryngau yn cael eu tanseilio gan gyhoeddiadau ac erthyglau ar-lein. Ymatebodd Dr Victoria Nash i'r datganiadau a godwyd drwy nodi:
· Y gwrthbleidiau a'r cyfryngau sy’n dwyn gwleidyddion i gyfrif.
· Rhaid archwilio'r gwendidau sydd i’w gweld yn y system.
· Bu gostyngiad ym mhlwraliaeth/perchnogaeth y cyfryngau a chefnogaeth.
Trafododd y grŵp mai Twitter a Facebook yw lle mae pobl yn cael eu newyddion heddiw, gyda llawer yn credu'n llwyr y straeon y maen nhw'n eu darllen ar y cyfryngau cymdeithasol. At hynny, ceir amheuaeth o’r newydd at y cyfryngau traddodiadol.
Gwnaed cymhariaeth â'r mater mewn awdurdodaethau llai lle mae llawer o eitemau newyddion ffug yn cael eu lledaenu drwy sibrydion. Ymatebodd Dr Victoria Nash mai syniad radical fyddai gwahardd tramgwyddwyr rhag lledaenu newyddion ffug, ac mai mater i blatfformau technoleg yw dewis beth sy’n newyddion ffug a beth sydd ddim.
Nodwyd mai diffyg ffydd gan y cyhoedd mewn gwleidyddion yw un o’r prif resymau pam mae llawer o bobl yn credu’r wybodaeth sy’n cael ei rhannu ar y cyfryngau cymdeithasol. Daethpwyd i'r casgliad bod angen i wleidyddion adennill ymddiriedaeth yr etholwyr. Gwnaed yr achos dros ddefnyddio'r model iechyd y cyhoedd i fynd i'r afael â newyddion ffug. Mae hyn yn cynnwys nodi'r broblem, ei lliniaru a'i datrys drwy fesurau cyhoeddus. Daethpwyd i'r casgliad ei bod yn broses hirdymor a bod yn rhaid i'r llywodraeth gymryd rheolaeth lawn o'r sefyllfa.

Diwrnod 2
Sesiwn Lawn 2
Newyddion Ffug ac Effaith Newyddiaduraeth o Safon mewn Byd o Newyddion Ffug a'r Cyfryngau Cymdeithasol
Rita Payne, Cymdeithas Newyddiadurwyr y Gymanwlad
Cadeirydd: Tavish Scott MSP, yr Alban
Ysgrifennydd: Al Davies, Cymru
Cliciwch i weld cyflwyniad Rita.
Dywedodd Rita fod llawer o newid wedi bod drwy gydol ei gyrfa fel newyddiadurwr, ond bod newyddion ffug yn ffenomen newydd. Fe wnaeth Rita atgoffa’r gynulleidfa y bu’n rhaid i straeon newyddion fynd trwy broses drwyadl cyn cael eu cyhoeddi yn y gorffennol, sy’n dra gwahanol i sut mae newyddion yn cael ei gynhyrchu heddiw. Mae'r twf yn y defnydd o TG o bron ddim pan ddechreuodd ei gyrfa i'r rôl y mae'n ei chwarae heddiw wedi cyd-fynd â'r dirywiad yn rôl is-olygyddion. Mae'r cyfryngau cymdeithasol a’r defnydd o ffonau smart wedi caniatáu i bron unrhyw un sydd â chysylltiad â’r we gael cyhoeddi newyddion a gwybodaeth.
Chwaraeodd Rita fideo o rai o eiriau’r Arlywydd Trump am y cyfryngau, wrth ddwyn i gof y defnydd yn y DU o’r term “gelynion y bobl” gan rai o’r cyfryngau eu hunain am unigolion a sefydliadau eraill. Roedd cyfeiriad at eiriau'r Arlywydd Trump yn ei briodoli fel prif ledaenwr y term 'newyddion ffug'.
Roedd cyflwyniad Rita yn canolbwyntio ar sut mae newyddion ffug wedi cael ei ddefnyddio i danseilio'r cyfryngau. Mae diffyg ymddiriedaeth cynyddol newyddiadurwyr wedi arwain at fwy o fygythiad nag erioed iddynt, gan nodi llofruddiaeth Jamal Khashoggi eleni. Nododd Rita y bu cynnydd yn nifer y newyddiadurwyr a laddwyd o ganlyniad i'w gwaith, gan gynnwys yn y Gymanwlad.

Rhannodd Rita enghreifftiau o fideos “ffug dwfn” i ddangos pa mor soffistigedig yw triniaethau digidol a'r bygythiad y maent yn ei beri. Mae gwybodaeth yn cael ei chylchredeg mor gyflym fel ei bod yn anodd iawn ei gwrthbrofi.
Gan fynegi pryder ynghylch peth deddfwriaeth a gyflwynwyd yn ddiweddar, gan gynnwys yn y DU a Singapore, dywedodd Rita y gallai’r mesurau hyn niweidio rhyddid barn yn llawer mwy na bod yn ffordd o atal newyddion ffug.
O safbwynt cadarnhaol, fe wnaeth Rita gymeradwyo menter gwirio ffeithiau Reality Check y BBC, sy’n ceisio gwneud straeon newyddion yn fwy trylwyr. Hefyd, cymeradwyodd Rita y ddogfen newydd gan y CJA, ‘Principles for Media Freedom’, gan nodi bod Ysgrifennydd Cyffredinol y Gymanwlad yn ei chefnogi. Roedd Rita yn gobeithio y byddai’r ddogfen yn cael ei chefnogi yn CHOGM yn Kigali.
Gorffennodd Rita ei hanerchiad gyda galwad na ddylid defnyddio ffenomen “newyddion ffug” fel ffordd o gyfiawnhau mesurau sy’n cael effaith andwyol ar ryddid i’r cyfryngau y bu’n rhaid brwydro i’w ennill.
Pwysigrwydd Newyddiaduraeth o Safon mewn Byd o Newyddion Ffug a’r Cyfryngau Cymdeithasol, Doug Wills, Rheolwr-olygydd yr Evening Standard
Rhoddodd Doug enghreifftiau hanesyddol o straeon newyddion ffug i ddangos nad cysyniad newydd yw hwn. Fodd bynnag, mae'r cyfryngau cymdeithasol wedi newid rheolau'r gêm gan fod cyfle i bob aelod o'r cyhoedd greu a defnyddio, ac mae’r ffaith bod y cyfryngau cymdeithasol mor uniongyrchol yn golygu bod newyddion yn lledaenu’n gyflym a bod mwy o awch amdano. O ganlyniad, mae realiti’n cael ei gamliwio.
Siaradodd Doug am adolygiad annibynnol diweddar gan Lywodraeth y DU i gynaliadwyedd newyddiaduraeth o ansawdd uchel. Mae hyn yn edrych yn benodol ar y bygythiad hirdymor i ddemocratiaeth os bydd dirywiad mewn newyddiaduraeth o safon yn wyneb pobl yn troi fwyfwy at blatfformau cyfryngau cymdeithasol fel ffynonellau newyddion.
Ceir pryder bod cyllid gan lywodraeth ganolog yn dylanwadu ar ohebu, ond mae’n hanfodol er mwyn sicrhau bod newyddiaduraeth o safon yn gynaliadwy. Cyfeiriodd Doug at gynlluniau fel prentisiaethau golygyddol, buddsoddiad gan y sector preifat a phartneriaethau gyda chwmnïau technoleg.

Cydnabu Doug nad oes ateb perffaith ar gyfer atal cynnydd y cyfryngau cymdeithasol a dirywiad newyddiaduraeth o safon. Mae angen i lywodraethau a busnesau weithio gyda'i gilydd i gefnogi gwasanaethau dibynadwy, a daeth Doug i'r casgliad mai uniondeb a pharch yw gelynion newyddion ffug.
Newyddion Ffug a Gwrthod Platfform
Victoria Schofield, Hanesydd a Sylwebydd, Commonwealth Roundtable
Rhoddodd Victoria gipolwg ar y duedd gynyddol o wrthod platfform, y gellir ei ddiffinio fel atal unigolyn sy’n arddel barn a ystyrir yn annerbyniol neu'n dramgwyddus rhag cyfrannu at ddadl neu gyfarfod cyhoeddus, yn enwedig un y cafodd ei wahodd i siarad ynddo yn wreiddiol.
Dywedwyd mai’r canlyniad yw newyddion ffug os caiff set benodol o safbwyntiau eu cyfyngu. Pwysleisiodd Victoria pa mor bwysig yw gwrando ar safbwyntiau gwrthwynebol fel ffordd o lywio barn, oherwydd mae pobl yn byw mewn adlais os nad ydynt yn clywed sbectrwm o safbwyntiau eraill, a’r canlyniad yw anwybodaeth o reidrwydd.
Mae hyn hefyd i’w weld ar-lein, lle caiff pobl eu gwahodd i glicio ar lincs sy'n atgyfnerthu eu barn eu hunain, ac felly nid ydynt yn dod ar draws gwybodaeth amgen. Mae Victoria yn credu y dylai meddyliau fod yn fwy cadarn a bod dod ar draws syniadau sy'n anghyffyrddus i chi yn beth cadarnhaol. Priodolwyd cynnydd i union bresenoldeb dadl, gan sôn am sefydliad byd-enwog Undeb Rhydychen lle mai rhyddid barn yw'r amcan. Daeth Victoria i ben drwy atgoffa’r gynulleidfa fod rhyddid barn yn un o egwyddorion Siarter y Cenhedloedd Unedig.

Gweithdy C: Rhyddid y Cyfryngau/Pwysigrwydd Newyddiaduraeth o Safon
Hwylusydd: Martyn Perkins MLA, Ynys Manaw
Rapporteur: Cruyff Gerard Buckley MLC, St Helena
Ysgrifennydd: Margaret Neal, yr Alban
Siaradodd llawer o'r cynrychiolwyr yn y gweithdy hwn am enghreifftiau diddorol ac addysgiadol yn eu hawdurdodaethau eu hunain.
Roedd y rhan fwyaf o’r cynrychiolwyr yn cydnabod bod y cyfryngau cymdeithasol wedi cael effaith sylweddol ar y diwydiant newyddion, gyda chynifer o bobl yn troi atynt i gael newyddion.
Cydnabuwyd y gallai rhai newyddiadurwyr sydd o dan bwysau i gyhoeddi ddefnyddio straeon heb eu dilysu, a allai arwain at straeon newyddion ffug. Roedd cytundeb cyffredinol hefyd bod yna lawer o newyddiadurwyr o ansawdd uchel o hyd, er gwaethaf cwymp mewn safonau.
Y teimlad oedd y dylid annog gohebwyr mwy arbenigol o’r sectorau bancio, iechyd, gwyddoniaeth ac eraill. Yn gyffredinol, y teimlad oedd mai rôl y cyfryngau yw diddanu, hysbysu ac addysgu pobl.
Lluniodd y cynrychiolwyr yn y gweithdy restr o argymhellion:
· Canllawiau i nodi safonau da – canllawiau rhyngwladol yn ddelfrydol.
· System achredu gadarn ar gyfer newyddiadurwyr.
· Goruchwyliaeth gan gymdeithas newyddiadurwyr ar lefel genedlaethol a rhyngwladol. Y teimlad oedd na fyddai'n dda rhoi’r rôl oruchwylio i wleidyddion am amryw resymau.
· Dylai papurau newydd wahaniaethu'n glir rhwng erthyglau ffeithiol ac erthyglau barn er mwyn lleihau dryswch i'r cyhoedd.
· Dylai fod gan sefydliadau seneddol swyddfa gyfryngau i gyhoeddi gwybodaeth gywir a ffeithiol.
· Dylai sefydliadau seneddol gynnig sesiynau briffio seneddol ffeithiol i'r cyfryngau a'r cyhoedd.
· Dylid cyhoeddi gwybodaeth ariannu ar gyfer erthyglau.
· Dylid gwirio dilysrwydd ffynhonnell y wybodaeth cyn cyhoeddi.
· Dylai gwleidyddion a'r cyhoedd hefyd werthfawrogi rôl ffynonellau’r cyfryngau print a chydnabod eu rôl mewn democratiaeth.

Gweithdy D: Newyddion Ffug a Gwrthod Platfform
Hwylusydd: Samantha Sacramento AS, Gibraltar
Rapporteur: Margaret Mitchell MSP, yr Alban
Ysgrifennydd: Jonathan Anderson, Alderney
Cododd y pwyntiau a ganlyn yn ystod y gweithdy.
· Gellid priodoli cynnydd y dde eithafol yn yr UE a chynnydd y chwith eithafol i'r cynnydd mewn newyddion ffug a chamwybodaeth.
· Mae'n haws bwrw amheuaeth ar newyddion ffug ar lefel leol.
· Yn aml mae modd dwyn rheolaeth ar dudalennau barn yn y cyfryngau print.
· Rhaid inni edrych ar bwy yw'r perswadwyr cudd sydd y tu ôl i newyddion ffug.
· Nid yw newyddion ffug yn ffenomen newydd.
· Roedd gwahaniaeth barn ymysg y cyfranogwyr ynghylch ‘gwrthod platfform’ ac a ddylid clywed lleisiau neu eu boicotio.
· Mae gan lawer o bwyllgorau seneddol gyfrifon twitter y gellir eu defnyddio i gyhoeddi'r gwir ffeithiau.
· Nodwyd bod ‘gwrthod platfform’ yn digwydd mewn prifysgolion.
· Mae angen i sefydliadau ac unigolion fod yn gyfrifol am y cynnwys sy’n cael ei ddosbarthu drwy’r cyfryngau cymdeithasol.
· Ni ddylai pobl fod ofn gwrthsefyll newyddion ffug.

Rhaglen y Gynhadledd
Dydd Sul 19 Mai 2019
	Drwy'r dydd:
	Cynadleddwyr yn cyrraedd

	10.00-16.30
	Cofrestru yng Ngwesty Duke of Richmond

	18.30
	Derbyniad anffurfiol gan y Llywydd a CPA

	
	

	
	Aelodau Pwyllgor Gweithredol Cangen Guernsey yng Ngwesty

	
	Dug Richmond

	20.00
	Noson rydd i'r holl gynrychiolwyr


Dydd Llun 20 Mai 2019
	08.30
	Ymgynnull yng nghyntedd Gwesty Dug Richmond

	08.40
	Gadael Gwesty Dug Richmond i fynd i’r Llys Brenhinol

	09.00
	Cyrraedd y Tŷ Llys Brenhinol

	09.10
	Agoriad swyddogol ac anerchiad i groesawu gan Feili Guernsey Syr

	
	Richard Collas, Llywydd y Cynulliad Ystadau ac yna

	
	Dirprwy Lyndon Trott, Cadeirydd Cangen Guernsey y CPA

	09.30
	Llun teulu - grisiau'r Llys Brenhinol

	09.45
	Gadael y Llys Brenhinol i ddychwelyd i Westy Dug Richmond

	10.00-11.30
	Sesiwn Lawn 1 (Somerset Suite)

	Teitl:
	Ymladd Newyddion Ffug a Gwybodaeth Ddigidol yn erbyn Datrys Problemau Go Iawn

	
	

	Siaradwr:
	Yr Athro Dr Horst Risse

	Teitl:
	Ymatebion Polisi i Gamwybodaeth: Dull iechyd y cyhoedd ar gyfer 

	
	diogelu democratiaeth

	Siaradwr:
	Dr Victoria Nash

	Cadeirydd:
	Dirprwy Simon Crowcroft, Jersey

	Ysgrifennydd:
	Lisa Hart, Jersey

	11.30-11.45
	Coffi a lluniaeth (Cambridge Suite)



11.45-12.45
Gweithdy A: Ymladd Newyddion Ffug a Gwybodaeth Ddigidol yn 
Erbyn Datrys Problemau Go Iawn
Hwylusydd:
Yr Arglwydd Haselhurst
Rapporteur:
Dewiswyd o blith cynrychiolwyr y gweithdy
Ysgrifennydd:
Cherie Clifford, Ynysoedd y Falkland
	
	Gweithdy B: Ymatebion Polisi i Gamwybodaeth

	Hwylusydd:
	Rhun ap Iorwerth, Cymru

	Rapporteur:
	Dewiswyd o blith cynrychiolwyr y gweithdy

	Ysgrifennydd:
	Emma Terribile, Malta

	12.45–14.15
	Cinio bwffe ysgafn (Bwyty'r Ystafell Haul a’r Teras)

	14.15–16.15
	Cyfarfod Cyffredinol Blynyddol BIMR (Somerset Suite)

	16.15–17.00
	Coffi a lluniaeth (Cambridge Suite)

	17.00–18.30
	Amser hamdden

	18.30
	Ymgynnull yng nghyntedd y gwesty

	18.45
	Teithio i La Fregate, St Peter Port

	19.00
	Cinio yn cael ei gynnal gan Gangen Guernsey y CPA

	22.00
	Teithio ar goets i ddychwelyd i Westy Dug Richmond



17

Dydd Mawrth 21 Mai 2019
08.00-09.00


Cyfarfod brecwast y Pwyllgor Llywio CWP (Richmond Suite)
09.30-10.45


Sesiwn Lawn 2 (Somerset Suite)
Teitl:


Newyddion Ffug a'r Effaith ar Ryddid y Cyfryngau
Siaradwr:


Rita Payne, Llywydd Emeritws, Cymdeithas Newyddiadurwyr y Gymanwlad
Teitl:


Pwysigrwydd Newyddiaduraeth o Safon mewn Byd o Newyddion 
Ffug a'r Cyfryngau Cymdeithasol
Siaradwr:


Doug Wills, Rheolwr-olygydd yr Evening Standard
Teitl:


Newyddion Ffug a Gwrthod Platfform
Siaradwr:
Cadeirydd:
Ysgrifennydd:


Victoria Schofield, Hanesydd a Sylwebydd, Commonwealth Roundtable
Tavish Scott MSP, yr Alban
Al Davies, Cymru
11.00-11:15


Coffi a lluniaeth (Cambridge Suite)
11.15-12.45


Gweithdy C: Rhyddid y Cyfryngau/Pwysigrwydd 
Newyddiaduraeth o Safon
Hwylusydd:


Martyn Perkins, Ynys Manaw
Rapporteur:


Dewiswyd o blith cynrychiolwyr y gweithdy
Ysgrifennydd:


Margaret Neal, yr Alban
     Gweithdy D: Newyddion Ffug a Gwrthod Platfform
Hwylusydd:
Rapporteur:
Ysgrifennydd:


Samantha Sacramento, Gibraltar
Dewiswyd o blith cynrychiolwyr y gweithdy
Jonathan Anderson, Alderney
12.45-14.00
14.00-14.30
Cyflwynydd:


Cinio bwffe ysgafn (Bwyty'r Ystafell Haul a’r Teras) 
Amser Paratoi i Rapporteurs/Amser Hamdden
Meincnodau ar gyfer Democratiaeth (Somerset Suite)
Ms Meenakshi Dhar

	14.30-15.00
	Arsylwi Etholiadau BIMR (Somerset Suite)

	Cyflwynydd:
	Matthew Salik, Dirprwy Bennaeth Partneriaethau Rhyngwladol, CPA

	15.00–16.00
	Adroddiadau o Weithdai A-D

	16.00–16:30
	Sylwadau i Gloi’r Gynhadledd

	Cadeirydd:
	Dirprwy Lyndon Trott, Cangen Guernsey y CPA

	16.30-17.00
	Coffi a lluniaeth (Cambridge Suite)

	18.10
	Ymgynnull yng nghyntedd y gwesty

	18:15
	Teithio ar goets i Dŷ'r Llywodraeth, Queen's Road, St Peter Port,

	
	Guernsey


	18:30
	Derbyniad yn y Ballroom yn Nhŷ'r Llywodraeth

	19:30
	Teithio ar goets i La Reunion, Cobo

	20:00
	Cinio ffarwelio

	22.00
	Teithio ar goets i ddychwelyd i Westy Dug Richmond


Dydd Mercher 22 Mai 2019
Diwrnod ymadael

Y Prif Siaradwyr:
Yr Athro Dr Horst Risse

Ysgrifennydd Cyffredinol, Bundestag yr Almaen
Astudiodd y gyfraith ym Mhrifysgol Bonn. 1979 Cymhwyster Cyntaf y Wladwriaeth yn y gyfraith.
1979 i 1980 Cynorthwyydd ymchwil iau yn y Sefydliad Cyfraith Gyhoeddus – adran cyfraith gymharol – ym Mhrifysgol Bonn. Darlithydd ar gyfer cyfraith weinyddol gyffredinol yn yr Academi Ffederal ar gyfer Gweinyddiaeth Gyhoeddus. Astudiodd yn Strasbwrg, Ffrainc.
1980 i 1983 Rhaglen hyfforddai wrth baratoi ar gyfer Ail Gymhwyster y Wladwriaeth (Referendariat) gan gynnwys interniaeth gyda chwmni cyfreithiol yn UDA. 1983 Ail Gymhwyster y Wladwriaeth yn y gyfraith.
1983 i 1986 Uwch gynorthwyydd ymchwil yn y Sefydliad Cyfraith Ryngwladol Gyhoeddus ym Mhrifysgol Bonn. Graddiodd ym 1987 fel Dr. jur.
Ymunodd â staff gweithredol y Bundesrat (Tŷ Uchaf) ym 1986: Ers 1988, pennaeth adrannau amrywiol ac ysgrifennydd amryw bwyllgorau’r Bundesrat. 2003 i 2005 a 2007 i 2009 pennaeth ysgrifenyddiaeth Cyd-Gomisiynau Diwygio Ffederaliaeth Bundestag a Bundesrat I a II.
2008 i 2010 Cyfarwyddwr Cyffredinol (Gwybodaeth a Dogfennaeth), 2010 i 2012 Cyfarwyddwr Cyffredinol (Senedd ac ASau) yng ngweinyddiaeth y Bundestag (Senedd Ffederal). Ers 2013 Ysgrifennydd Cyffredinol y Bundestag.
Cyhoeddiadau ym maes cyfraith ryngwladol gyhoeddus a chyfraith gyfansoddiadol; cyd-awdur dwy sylwebaeth ynghylch y gyfraith sylfaenol. Aelod o’r Bwrdd Golygyddol “A Global Dialogue on Federalism” (Fforwm Ffederaethau, Ottawa, Canada; 2002-2009) a’r cyfnodolyn cyfraith bob yn ail fis “Die Öffentliche Verwaltung”; darlithydd yn y Deutsche Universität für Verwaltungswissenschaften, Speyer, Athro Anrhydeddus ym Mhrifysgol Humboldt, Berlin.

Rita Payne
Newyddiadurwr, Sylwebydd ac Ymgynghorydd y Cyfryngau
Llywydd Emeritws, Cymdeithas Newyddiadurwyr y Gymanwlad, Asian Affairs Magazine a’r Democracy Forum
Swyddi eraill: aelod o'r bwrdd golygyddol, The Round Table: Cyfnodolyn Materion Rhyngwladol y Gymanwlad, aelod o'r bwrdd gweithredol, Menter Hawliau Dynol y Gymanwlad (2008-2018) ac Is-lywydd, Uniting for Peace.
Mae Rita yn ysgrifennu ar gyfer ystod o gyhoeddiadau sy'n trafod gwleidyddiaeth, y cyfryngau, diwylliant, teithio a thwristiaeth. Gwahoddir Rita yn rheolaidd i gymedroli neu siarad mewn cyfarfodydd cyhoeddus ac ar y teledu a’r radio ar faterion amserol, a chymryd rhan mewn gweithdai a seminarau yn y DU a thramor.
Mae hi wedi cymedroli deialogau allweddol yng Ngŵyl Lenyddol Zee Jaipur yn Llundain, Habitat III yn Quito, Fforymau Trefol y Byd y Cenhedloedd Unedig yn Rio de Janeiro a Nanjing, ac wedi cadeirio sesiynau yng Ngŵyl Cyfryngau One World a Symposiwm Heddwch y Byd Rotari. Roedd hi'n aelod o Genadaethau Sylwedyddion Etholiadau’r Gymanwlad i Ynysoedd Solomon a Sierra Leone.
Bu'n gweithio am bron ddeng mlynedd ar hugain yn y BBC tan 2008. Ei swydd olaf yn y BBC oedd Golygydd Asia, BBC World News (teledu) gyda chyfrifoldeb am dair rhaglen newyddion y dydd. Cyn symud i’r byd teledu, roedd Rita yn olygydd/cynhyrchydd/cyflwynydd newyddion ar radio BBC World Service. Mae hi wedi cael ei henwebu ar gyfer y BBC Global Reith Awards a’r Asian Woman of Achievement Awards. Fe'i ganed yn Assam, India.

Dr Victoria Nash
Uwch Gymrawd Polisi a Dirprwy Gyfarwyddwr 
Sefydliad y Rhyngrwyd Rhydychen, Prifysgol Rhydychen
Yn y rôl fel Uwch Gymrawd Polisi, mae Dr Nash yn gyfrifol am arwain ymgysylltiad yr adran â materion polisi digidol. Mae ei diddordebau ymchwil penodol yn tynnu ar ei chefndir fel damcaniaethwr gwleidyddol, gan ganolbwyntio ar fuddiannau a hawliau defnyddwyr y rhyngrwyd, yn blant ac yn oedolion, a'r heriau o gydbwyso'r rhain wrth lywodraethu a rheoleiddio'r rhyngrwyd.
Mae prosiectau diweddar wedi cynnwys dadansoddiad o bolisïau gwirio oedran fel offeryn ar gyfer cydbwyso buddiannau plant ac oedolion ar-lein, ac adolygiad o'r risgiau a'r niwed y mae plant yn eu hwynebu ar-lein. Ar hyn o bryd, mae Dr Nash yn arwain prosiect ymchwil wedi'i ariannu i archwilio cysyniad y 'plentyn algorithmig' a'r risgiau data i blant yn sgil teganau wedi’u cysylltu a’r Rhyngrwyd Pethau.
Mae ganddi sawl rôl ymgynghorol polisi digidol, gan gynnwys aelodaeth o Grŵp Tystiolaeth UKCCIS aml-randdeiliad Llywodraeth y DU, ac mae'n gwasanaethu ar Fwrdd Cynghori COADEC. Gelwir arni’n aml i roi tystiolaeth arbenigol yn ymgynghoriadau polisi'r DU a'r UE ar faterion ehangach fel llywodraethu platfformau.

Doug Wills
Rheolwr-olygydd yr Evening Standard
Doug Wills yw rheolwr-olygydd yr Evening Standard a’r Independent. Mae ei rôl yn cynnwys gweithio'n agos gyda'r holl swyddogion golygyddol ac ymdrin yn ddyddiol â chyfarwyddwyr cylchrediad, hysbysebu a chynhyrchu, gan gydlynu'r gwaith cymhleth o gynhyrchu papurau newydd dyddiol a'u sianeli digidol golygyddol. Caiff mwy na 900,000 o gopïau o'r Evening Standard eu dosbarthu bob prynhawn, gan roi darlleniad dyddiol o 11 miliwn o ddarllenwyr y mis mewn print ac ar draws ei lwyfannau digidol sy'n ehangu'n gyflym.
Cydnabyddir bod yr Evening Standard yn gosod yr agenda ym myd gwleidyddiaeth a busnes, yn ogystal â bod yn gyntaf gyda straeon newyddion a chwaraeon mawr. Yn gynnar yn 2009, prynodd Alexander Lebedev yr Evening Standard oddi wrth Associated Newspapers. Y flwyddyn ganlynol, lansiwyd y papur newydd i gan y grŵp yn ddiweddarach y flwyddyn honno, a chafodd ei gyfrif yn llwyddiant mawr ar ôl ei lansio pan oedd gwerthiant papurau newydd cenedlaethol eraill yn dirywio, ac wedi parhau i ddirywio. Mae’r grŵp ESI Media wedi buddsoddi ym mhlatfformau digidol yr Independent, sydd bellach â mwy na 100 miliwn o ddefnyddwyr unigryw.
Dechreuodd Doug Wills ei yrfa fel gohebydd dan hyfforddiant gyda Thomson Regional Newspapers. Cafodd nifer o swyddi yn y wasg ranbarthol, gan gynnwys dirprwy olygydd, cyn symud i Lundain ym 1986 pan oedd Robert Maxwell yn lansio cyhoeddiad byrhoedlog London Daily News ac roedd marchnad papurau newydd Llundain mor gystadleuol ag y mae heddiw.

23

Victoria Schofield
Hanesydd a Sylwebydd
Mae Victoria Schofield yn hanesydd a sylwebydd ar faterion rhyngwladol, gyda gwybodaeth arbenigol a chariad at Dde Asia, ar ôl teithio’n helaeth yn India, Pacistan ac Affganistan. Caiff ei chydnabod fel un o’r arbenigwyr rhyngwladol blaenllaw ynghylch rhanbarth dadleuol Jammu a Kashmir ac mae wedi rhoi darlithoedd ar y pwnc yn India, Pacistan, yr Unol Daleithiau, Ewrop ac Awstralia.
Mae Schofield yn cyfrannu'n aml at BBC World TV, BBC World Service a chyfryngau newyddion eraill, gan gynnwys Al Jazeera. Mae hi hefyd wedi ysgrifennu'n bennaf am Dde Asia ar gyfer papurau newydd ym Mhrydain, yn ogystal ag ar gyfer y Round Table: Cyfnodolyn Materion Rhyngwladol y Gymanwlad a chylchgrawn Asian Affairs. Ymhlith ei llyfrau mae Kashmir in the Crossfire (1996), Kashmir in Conflict: India, Pakistan and the Unending War (2000, 2002, 2010) ac Afghanistan Frontier: at the Crossroads of Conflict (2003, 2010).

Ymwadiad
Mae'r safbwyntiau yn yr adroddiad hwn yn adlewyrchu'r trafodaethau a gynhaliwyd yng Nghynhadledd Ranbarthol BIMR. Nid ydynt yn gofnod o bob sylw a syniad a rannwyd ac fe'u tynnwyd ynghyd fel crynodeb o'r prif bwyntiau trafod yn ystod y gynhadledd.
Cydnabyddiaeth
Diolch i'r gangen leol am drefnu’r gynhadledd mor arbennig o dda ac am eu lletygarwch i’r holl gynrychiolwyr. Rhaid enwi’r canlynol yn benodol: Alex Bridle, Simon Ross a Dirprwy Lyndon Trott, Cadeirydd y Gangen. Diolch arbennig i siaradwyr y panel: yr Athro Dr Horst Risse, Dr Victoria Nash, Rita Payne, Doug Wills a Victoria Schofield. Diolch i Gynrychiolwyr Rhanbarthol BIMR: Roberta Blackman-Woods, Leona Roberts a Stuart McMillan. Diolch i Ysgrifenyddiaeth BIMR ac i'r holl gynrychiolwyr am eu cyfraniadau.

Atodiad - Rhestr y Cynrychiolwyr
Alderney
Mr Steve Roberts
Mr Jonathan Anderson
Pencadlys y CPA
Meenakshi Dhar
Emily Davies
Cyprus
Mrs Nektaria Georgiou
Mrs Christiana Solomonidou
Ynysoedd Falkland
Mrs Cherie Clifford
Yr Anrhydeddus Leona Roberts MLA
Yr Anrhydeddus Dr Barry Elsby MLA
Gibraltar
Yr Anrhydeddus Edwin Reyes AS
Yr Anrhydeddus Steven Linares AS
Yr Anrhydeddus Roy Clinton AS
Yr Anrhydeddus Samantha Sacramento AS
Guernsey
Dirprwy Lyndon Trott
Dirprwy Heidi Soulsby
Dirprwy Michelle Le Clerc
Dirprwy Rob Prow
Dirprwy Rhian Tooley

Ynys Manaw
Mr Roger Phillips
Mr Rob Callister MHK
Mr Martyn Perkins MHK
Jersey
Connétable Simon Crowcroft 
Dirprwy Judith Martin
Connétable Michael Jackson
Dirprwy Rob Ward
Mrs Lisa Hart
Malta
Llefarydd Angelo Farrugia
Ms Emma Terribile
Gogledd Iwerddon
Heb fynychu oherwydd nad yw’r ddeddfwrfa yn eistedd
Yr Alban
Claire Baker MSP
Stuart McMillan MSP
Margaret Mitchell MSP
Tavish Scott MSP
Margaret Neal
St Helena
Yr Anrhydeddus Cruyff Gerard Buckley MLC

Y Deyrnas Unedig
Yr Arglwydd Haselhurst
Dr Roberta Blackman-Woods
Jon Davies
Helen Haywood
Matthew Salik
Seyi Afolabi
Cymru
Mr Rhun ap Iorwerth AC
Mr Mohammad Asghar AC
Mrs Joyce Watson AC
Mr David Rowlands AC
Ms Rhianon Passmore AC
Mr Al Davies
Arsylwyr
Ms Joy Burch MLA, Awstralia
Yr Anrhydeddus Mark Docherty, Canada
Dr Mohd. Hatta Ramli, Malaysia
Mr. Zaharudin Othman, Malaysia
Yr Anrhydeddus Mwansa Mbulakulima AS, Zambia
Jeffrey Joswa, Zambia
Yr Anrhydeddus Dwayne Taylor, Turks a Caicos
Yr Anrhydeddus George Lightbourne, Turks a Caicos
Yr Anrhydeddus Douglas Parnell, Turks a Caicos
Tracey Parker, Turks a Caicos
Muhammad Khan Bhatti, Pacistan
Guern2019

